
Yangiboyev F.B.
Toshkent davlat igtisodiyot universiteti mustaqil tadqigotchisi

Annotatsiya. Ushbu magolada tijorat banklarining investitsiya faoliyati, uning mazmun-mohiyati hamda iqtisodiy o'sishdagi
o‘rni tahlil gilinadi. Banklarning investitsion portfellarini shakllantirish tamoyillari, risklarni boshgarish mexanizmlari va
investitsiya samaradorligini oshirish omillari yoritiigan. Shuningdek, ragamli texnologiyalarni joriy etish, innovatsion
moliyaviy instrumentlardan foydalanish, kapital bazasini mustahkamlash va korporativ boshqaruvni takomillashtirish kabi
yo‘nalishlar asosida investitsiya faoliyatini rivojlantirishning amaliy yo'llari ishlab chigilgan. Maqolada O‘zbekiston bank
tizimidagi islohotlar sharoitida tijorat banklarining investitsion salohiyatini kengaytirish bo‘yicha ilmiy-amaliy tavsiyalar
taklif etiladi.

Kalit so'zlar: tijorat banklari, investitsiya faoliyati, investitsion portfel, risklarni boshqgarish, moliyaviy instrumentlar, ragamli
transformatsiya, kapital bozori, investitsiya siyosati, iqtisodiy o'sish, bank islohotlari.

Abstract. This article analyzes the investment activity of commercial banks, its economic essence, and its role in promoting
economic growth. The principles of forming banks’ investment portfolios, risk management mechanisms, and factors
influencing investment efficiency are examined. The study also explores practical approaches to enhancing investment
activity through the implementation of digital technologies, the use of innovative financial instruments, strengthening the
capital base, and improving corporate governance. In the context of ongoing banking reforms in Uzbekistan, scientific
and practical recommendations are proposed to expand the investment potential of commercial banks.

Keywords: commercial banks, investment activity, investment portfolio, risk management, financial instruments, digital
transformation, capital market, investment policy, economic growth, banking reforms.

AHHOTauusA. B ctaTtbe aHanuaupyeTcsi MHBECTULIMOHHAs AEeATeNbHOCTb KOMMepYeckux 6aHKoB, e€ aKoHOoMM4Yeckas
CYLLHOCTb U porb B 06ecneyeHnn sakoHoMu4eckoro pocta. OcseLalTcs NpuHLmMnbl (hOPMUPOBaHUS NHBECTULIMOHHOTO
noptdens 6aHKOB, MexaHW3Mbl YNPaBneHWs pycKamy K (PaKkTopbl MOBLILEHUA WHBECTULMOHHON 3DEKTUBHOCTU.
PaccmatpuBatoTcs HanpaBneHuss pasBUTUS WHBECTULMOHHOW [AEATEeNbHOCTM Ha OCHOBE BHEAPEHWs LMdpoBbIX
TEXHOMOMMN, WCMNOMNb30BaHUSA WHHOBALMOHHbLIX (PUHAHCOBbLIX WHCTPYMEHTOB, YKPenneHus KanuTanbHonm 6asbl u
COBEpLUEHCTBOBaHWUSI KOPMOPaTMBHOIO ynpasneHus. B ycnosumsax pedopmMmnpoBaHns 6aHKOBCKOWM cucTeMbl Y3bekmucTaHa
npeanaratTcs Hay4HO-MPaKTUYeckne pekoMeHAauMn No PacLUMPEeHU0 MHBECTULMOHHOIO MoTeHuMana KoMMep4ecKnx
6aHKoB.

KntoueBble crioBa: KoMMepyeckue 6aHKW, MHBECTULMOHHAA OEeATEeNbHOCTb, MHBECTULIMOHHBIA NopTdenb, ynpaBneHue
puyckamun, OUHaAHCOBbIE WHCTPYMEHTHI, UMdpoBas TpaHCchopMauus, PbIHOK KanuTana, WHBECTULMOHHasA NOonuTuKa,
9KOHOMMNYECKMI POCT, 6aHKOBCKME pedopMbl.

KIRISH

Mamlakat igtisodiyotining bargaror rivojlanishi kop jihatdan moliya-bank tizimining samaradorligiga bog'liq
bo'lib, tijorat banklarining investitsiya faoliyati ushbu jarayonning muhim tarkibiy gismi hisoblanadi. Mavjud
moliyaviy resurslarni igtisodiyotning real sektoriga yo‘naltirish, yangi loyihalarni qo‘llab-quvvatlash, innovatsion
ishlab chiqarishlarni moliyalashtirish hamda tadbirkorlik subyektlarining investitsion faolligini oshirishda tijorat

banklari muhim o‘rin tutadi.

So‘nggi vyillarda O‘zbekistonda bank tizimida keng koflamli islohotlar amalga oshiriimogda. Xususan,
banklarning kapitallashuv darajasini oshirish, ularning bozor tamoyillariga asoslangan faoliyat yuritish
imkoniyatlarini kengaytirish hamda xalgaro standartlarga mos boshqaruv tizimini joriy etish bo‘yicha gator chora-
tadbirlar amalga oshirilmogda. Ushbu islohotlar tijorat banklarining investitsion salohiyatini mustahkamlash,
ragobatbardoshligini oshirish va igtisodiy o‘sishdagi rolini yanada kuchaytirishga xizmat gilmogda.

Shu bilan birga, global moliya bozorlaridagi o‘zgarishlar, yangi ragamli texnologiyalarning jadal rivojlanishi
hamda investitsiyaviy risklarning ortib borishi banklarning investitsiya faoliyatini yanada takomillashtirishni talab
etmoqgda. Banklar oldida investitsion portfelni diversifikatsiya qilish, zamonaviy moliyaviy instrumentlardan
samarali foydalanish, risklarni tizimli boshqarish va investitsiya jarayonlarini ragamlashtirish kabi dolzarb
vazifalar turibdi.

MAVZUGA DOIR ADABIYOTLAR SHARHI

Tijorat banklari investitsiya faoliyatining yuqori o'sish sur’atlarini ta’minlashi uzoq muddatda korxonalar
raqobatbardoshligi va samaradorligini oshirishga xizmat giladi. Banklarning investitsiya faoliyati komissiya
daromadlari hamda kreditlar bo‘yicha foiz tushumlarini oshirish orgali ularning moliyaviy barqarorligini
mustahkamlaydi va diversifikatsiyalangan igtisodiyot shakllanishiga ko‘maklashadi.

Tijorat banklarining investitsiya faoliyati, uning mazmun-mohiyati hamda igtisodiy o‘sishdagi o‘rni yuzasidan
gator ilmiy izlanishlar olib borilgan. Jumladan, xorijiy igtisodchilar Yu. Morozkin va Ye. Svistunovalarning
ta’kidlashicha, fond bozori kon’yunkturasining dinamik o‘zgarib borishi sharoitida optimal gimmatli qog‘ozlar
portfelini shakllantirish har doim ham banklar uchun yetarli bo‘lavermaydi. Bozorning tebranishlarga boy
mubhitida tijorat banklari investitsion portfellarini boshqarishda takomillashgan strategiyalarni qo‘llashi zarur [1].
Bunday strategiya fond bozori tendensiyalarini doimiy monitoring qilish, mavjud omillar asosida portfel tarkibiga
o'z vagtida tuzatishlar kiritish hamda investitsion garorlarning aniqgligi va dolzarbligini ta’minlashga xizmat giladi.

Tijorat banklari investor sifatida gimmatli qog‘ozlar bilan bog‘lig keng ko‘lamli operatsiyalarni amalga
oshiradi. Ular gimmatli gog‘ozlarni sotib olish va sotish, ularni garov sifatida qabul qilib kreditlar ajratish,
dividend va foiz to‘lovlarini qabul gilish, emitent xofjalik subyektlarining boshqaruvida ishtirok etish, shuningdek
moliyaviy aktivlar va aksiyalarga investitsiya kiritish kabi operatsiyalarni bajaradi. Bu jarayonlar banklarning
investitsion faoliyatini bozor mexanizmi, infratuzilma va institutsional omillar bilan uzviy bog‘laydi [2].

E.V. Yakutina investitsiya munosabatlarida banklarning o‘rni alohida ahamiyatga ega ekanini ta’kidlab,
banklar turli vositalar orgali aholining bo‘sh mablag'larini jalb qilib, ularni igtisodiyotning real sektoriga yo‘naltirish
orqali ishlab chiqarish jarayonlarining rivojlanishi va igtisodiy o‘sishga xizmat qilishini gayd etadi. Demak,
banklar milliy igtisodiyotda investitsion resurslar harakatining asosiy uzatuvchi bo‘g‘ini vazifasini bajaradi [3].

A.V. Zverev, V.V. Mandron va M.Yu. Mishina moliyaviy institutlarning investitsiya siyosatini ishlab chigishda
asosiy magsadlarni belgilash hamda ularga erishishning eng maqgbul usullarini tanlash muhimligini ta’kidlaydi.
Ularning fikricha, investitsiya faoliyatini boshqgarish xavf va rentabellik o‘rtasida optimal nisbatni ta’minlashga
garatilgan chora-tadbirlar majmuasidan iborat bo'lib, bunda strategik va taktik boshgaruv elementlari muhim
ahamiyat kasb etadi [4].

B.A. Rayzberg tijorat banklari investitsiyalarini uzoq muddatli samaradorlikka ega bo‘lgan gimmatli
gog‘ozlarni xarid qilish hamda ulardan go‘shimcha foyda olishga yo‘naltiriigan igtisodiy jarayon sifatida talqin
etadi. Ushbu yondashuv banklarning investitsiya portfelini shakllantirishda barqarorlik va uzoq muddatli
daromadlilik mezonlarini ustuvor go‘yishini anglatadi [5].

L.L. Igonina banklarning investitsiya faoliyatini igtisodiy subyekt sifatidagi roli nugtayi nazaridan baholab,
banklar moliyaviy aktivlarni yaratish va sotib olish orqgali bozorning ma’lum segmentlariga oz resurslarini
vagtincha joylashtiruvchi investor sifatida faoliyat yuritishini qayd etadi. Bu jarayonda banklar kapital va
jamg‘armalarni jalb qilish orqali ulardan kelgusida samarali foydalanish imkoniyatlarini shakllantiradi [6].

Mahalliy igtisodchi olim O‘.A. Haydarov tadbirkorlik subyektlarining moliyaviy hisobotlariga yetarli e’tibor
berilmasligi, rasmiy hisobotlarda xo‘jalik yurituvchi subyektlarning hagiqiy moliyaviy holati to‘liq aks etmasligi
banklarning investitsiyaviy qarorlariga salbiy ta’sir ko‘rsatishini ta’kidlaydi. Bu holat banklarning investor
sifatidagi ishonchini susaytirib, ayrim subyektlar uchun investitsiya imkoniyatlarini cheklashi mumkin [7].

K.R. Makkonnell va S.L. Bryu fond bozoriga quyidagicha ta’rif beradi: “Fond bozori kapital mablag‘larini
taklif etuvchilar va ularni xarid giluvchilarni bir joyga jamlovchi institutdir” [8]. Demak, fond bozori mamlakat
moliya tizimining muhim tarkibiy qismi sifatida bo‘sh pul mablag‘larining harakatini ta’minlovchi mexanizm
vazifasini bajaradi va qarz oluvchilarga kapital jalb etish imkonini yaratadi.

M.B. Xamidulin ilmiy tadqiqotlarida O‘zbekistonda gimmatli qog‘ozlar chigarish va joylashtirish orqali
investitsiyalarni jalb etish uchun zarur sharoitlar mavjudligini ta’kidlaydi [9]. U fond bozorida tashkilotlarning
nisbatan past faolligini bir nechta omillar bilan izohlaydi: birinchidan, birlamchi bozorda strategik ahamiyatga
ega tashkilotlarning yetarli darajada jalb etilmasligi; ikkinchidan, aksiyadorlik jamiyatlarida davlat ulushining

yugoriligi; uchinchidan, ikkilamchi bozorda aksiyalarning likvidlik darajasining pastligi. Ushbu omillarni
bosgichma-bosgich bartaraf etish fond bozori orgali investitsiyalarni jalb gilish imkoniyatlarini kengaytiradi.

U.M. Aliev investitsiya muhitining yaxshilanishi korporativ obligatsiyalarning birlamchi va ikkilamchi
bozordagi ulushini oshirishga xizmat qilishini ta’kidlaydi [10].

Yuqoridagi ilmiy qarashlar tahlili shuni ko‘rsatadiki, tijorat banklarining gimmatli qog‘ozlar bozoridagi
investitsion faoliyati ko‘p qirrali bo'lib, bankning strategiyasiga bevosita bog‘liqdir. Banklar aksiyalar,
obligatsiyalar, derivativlar va boshqa moliyaviy instrumentlarga sarmoya kiritish orgali nafagat daromad olish,
balki investitsion risklarni kamaytirish, portfelni diversifikatsiya qilish va bozor kon’yunkturasiga moslashuvchan
boshqgaruvni amalga oshirish imkoniyatiga ega. Bundan tashqari, banklar investitsiya jarayonida mijozlar
portfelini boshqgarish, konsalting xizmatlari ko‘rsatish hamda fond bozoridagi moliyaviy operatsiyalarda ishtirok
etish orqgali igtisodiyotning investitsiya muhitini takomillashtirishda muhim rol o'ynaydi.

TADQIQOT METODOLOGIYASI

Tadgiqotda ilmiy abstraksiyalash, guruhlash, giyoslash, retrospektiv va istigbolli, empirik tahlil va boshqa
uslublardan foydalanildi. Magolada giyosiy taqqoslash usulida jahon amaliyotida va taraqqiy mamlakatlarda
milliy igtisodiyotimizda tijorat banklari investitsion faoliyatining tashkiliy-huquqiy asoslarini mamlakatimizdagi
mavjud asoslar bilan taqqoslab, tegishli xulosalar shakllantirildi.

TAHLIL VA NATIJALAR

Zamonaviy sharoitda investorlar oldiga uchta asosiy vazifa qo‘yiladi: kapitalni inflyatsiya ta’siridan himoya
gilish, uni ko'‘paytirish hamda asoslangan investitsiyalar orqali bargaror daromadga erishish. Fond bozoriga
yo‘naltirilgan investitsiyalarni hisobga olganda, investitsiya daromadlarini to‘liq passiv daromad sifatida baholash
to'g‘ri bo‘lImaydi. Chunki tijorat banklari gimmatli gog‘ozlar bilan bog‘liq operatsiyalarni amalga oshirishdan avval
kompaniya yoki uning aktivlarining moliyaviy holatini chuqur tahlil giladi. Mazkur tahlil investitsion qarorlarning
asoslanganligini ta’minlab, bank daromadlarining oshishiga xizmat giladi.

Fond bozori — gimmatli qog‘ozlar savdosi amalga oshiriladigan maydon bo‘lib, unda tijorat banklari ma’lum
moliyaviy aktivlarni tanlab, ularni xarid giladi. Natijada bank investitsiya portfelida aksiyalar, obligatsiyalar,
valyuta vositalari hamda boshga moliyaviy instrumentlar shakllanadi.

Qimmatli

gog’ozlarni sotib . _

olish va sotish Aktivlarni

boshgarish

Qi il ozl Tijorat
immatli qog’ozlar banklarining U
bilan ta’minlangan fond bozoridagi L1kv1d11kn:1qohllab-
kreditlash investitsiya quvvatias
faoliyati/
Tahliliy faoliyat | €= Investitsiya fondlari

Xatarlarni
boshqarish

1-rasm. Tijorat banklari investitsiya faoliyatining asosiy jihatlari'

Tijorat banklarini moliyaviy xatarlardan himoya qilish hamda investitsiyalarni saglab qgolish yoki ularning
o'sishini ta’'minlash ehtiyojlarini moliyaviy aktivlar ro‘yxatini kengaytirish orgali gondirish mumkin. Bunga fond
bozori imkoniyatlaridan samarali foydalanish va uning institutsional rivojlanishini kuchaytirish orqali erishiladi.

Tijorat banklarining fond bozoridagi faoliyati ko‘p girrali bo‘lib, ular emitent, investor hamda gimmatli
gog‘ozlar bozorining professional ishtirokchisi sifatida faoliyat yuritadi. Qimmatli gog‘ozlarni ishonchli

1 Muallif ishlanmasi.

boshqgarish va brokerlik xizmatlarini ko‘rsatish alohida ahamiyatga ega, chunki bu orgali bank fond bozorida
investorlar uchun vositachilik funksiyasini bajaradi.

Tijorat banklarining igtisodiy siyosatiga ta’sir giluvchi tashqgi va ichki omillarning xilma-xilligiga garamay,
mijozlarga taklif etiladigan investitsiya shartlari bankning boshqaruv siyosati bilan bevosita bog‘liq. Bankning
aktiv-passiv operatsiyalarini uyg‘unlashtirish mexanizmi chakana investorlarning fond bozoridagi moliyaviy
mahsulotlarga bo‘lgan qizigishini hamda emitentlar (garz oluvchilar)ning investitsiya resurslariga bo‘lgan
ehtiyojini gondiradigan magbul moliyaviy mahsulotlarni ishlab chigishni nazarda tutadi. Ushbu mexanizm tijorat
banklarining fond bozoridagi anderrayter sifatidagi rolini yanada kuchaytiradi.

Moliyaviy mahsulot va xizmatlarni loyihalashda tijorat banklari uchun mijozlarga yo‘naltiriigan yondashuvni
kuchaytirish muhim ahamiyat kasb etadi.

Bugungi kunda banklarning investitsiya portfelini shakllantirish hamda uning rentabelligini baholashda
keng go'llaniladigan mashhur modellar mavjud bo‘lib, ular quyida keltiriladi (2-rasm).

Markovits ;' Sharp
modeli - modeli

l

Muvozanat
narxi
modeli

2-rasm. Banklarning investitsiya portfelini shakllantirish hamda uning rentabelligini aniglash modellari?

Markovits modelida bir portfel tarkibidagi gimmatli gog‘ozlarning rentabellik ko‘rsatkichlari o‘zaro bog‘liq
bo‘ladi. Ayrim gimmatli gog‘ozlar narxining o‘sishi boshga qog‘ozlar giymatining bir vaqtning o‘zida o‘sishi
bilan kechishi mumkin. Shu bilan birga, uchinchi turdagi qog‘ozlarda rentabellik o‘zgarmasligi, to‘rtinchi turdagi
gog‘ozlarda esa pasayish kuzatilishi ehtimoli mavjud. Ushbu o‘zaro bog'liglik korrelyatsiya deb ataladi va
portfelni diversifikatsiya gilishda muhim ahamiyat kasb etadi.

Sharp modeli indeks modeliga asoslanadi. Sharp Markovits modelining hisob-kitob jihatidan murakkab
tomonlarini soddalashtirishga intildi. U hisoblash jarayonini yengillashtirish magsadida yagona bozor omilini
(beta koeffitsientini) kiritdi hamda individual aksiyalar kurslarining bozor indeksiga bog‘ligligidan foydalandi. Bu
yondashuv portfel riskini baholashni soddalashtiradi va amaliy qo‘llash imkoniyatini kengaytiradi.

Muvozanat narxlari modeli (Arbitrage Pricing Theory — APT)da asosiy ma’lumotlar sifatida odatda
inflyatsiya darajasi, iqtisodiy o'sish sur’ati, foiz stavkalari kabi umumiy xavf omillari qo‘llaniladi. Ushbu
modelga ko‘ra, kutilayotgan daromad bir nechta omillarga bog‘liq bo‘ladi. Oldingi modellar asosan umumiy
bozor daromadiga tayanar edi, APT esa har bir omilning alohida ta’sirini hisobga oladi. Daromadlilik darajasi
individual aksiyalarning igtisodiy omillarga sezgirligiga garab shakllanadi.

Kapital aktivlarini narxlash modeli (CAPM) esa investorlar xavfli investitsiyalarni tanlashda xavf-xatarsiz
rentabellik stavkasidan yuqori daromad kutishiga asoslanadi. Mazkur modelga ko'ra, aktivning kutilayotgan
daromadliligi ikki tarkibiy gismdan iborat: xavf-xatarsiz investitsiya bo‘yicha daromad va tavakkalchilik aktiviga
egalik gilish bilan bog‘liq risk mukofoti. Ushbu yondashuv risk va daromad o‘rtasidagi muvozanatni nazariy
jihatdan asoslab beradi.

2 Muallif ishlanmasi.



N\

2026-yil, mart. Ne 3-son MUHANDISLIK VA IQTISODIYOT
1-jadval. Investitsiya faolligining oshishiga ta’sir qiluvchi ko‘rsatkichlar tahlili?
Yillar 2023-yilda 2019-yilga
Ko‘rsatkichlar 2019 2020 2021 2022 2023 nlsbata(rlo_)zgarlshl

Yalpi ichki mahsulot 114,4 111,9 110,6 111,8 108 -6,4
Inflyatsiya darajasi 13 14,3 11,6 9,8 12,2 -0,8

Asosiy kapitalga investitsiyalar 138,1 95,6 102,9 100,2 123,4 -14,7

Asosiy kapitalga kiritilgan

investitsiyalar hamda qurilish. 119 109,1 112,4 110,3 108,1 10,9

ishlari bo‘yicha narxlar indeksi

yillik dinamikasi

Asosiy kapitalga

investitsiyalarda bank kredltl‘arll 13.8 76 8 6.6 3.8 10

hamda boshqa garz mablag'lari

ulushi

Ko‘rsatilgan aloga hamda

axborotlashtirish xizmatlarining 10891,7 13852,3 177551 24508,1 35261,9 24370,2

hajmi, mird. so‘'mda

Yuqorida Kkeltirilgan 1-jadvalda 2019-2023-yillar davomida iqgtisodiyotning asosiy makroiqgtisodiy
ko‘rsatkichlari dinamikasi aks ettiriigan bo‘lib, ular tijorat banklarining investitsiya faoliyatiga bevosita ta’sir
etuvchi omillar hisoblanadi. Ma’lumotlar ko‘rsatkichlar bo‘yicha muayyan o‘zgarishlar yuz berganini tasdiglaydi
va bu holat banklarning investitsion strategiyasini yanada takomillashtirish zaruratini kuchaytiradi.

1. Yalpi ichki mahsulot o'sish sur’atining 6,4 foizgacha pasayishi igtisodiy faollikning nisbatan
sekinlashganini anglatadi. Bu holat tijorat banklarining investitsion loyihalarga bo‘lgan talabiga ta’sir ko‘rsatishi,
kredit risklarining ortishiga olib kelishi hamda gimmatli qog‘ozlar bozoridagi faollikni gayta ko‘rib chigishni
talab qilishi mumkin. Shuningdek, igtisodiy o‘sish sur’atlarining pasayishi investitsiya portfeli sifatini oshirish
magsadida diversifikatsiya zaruratini yuzaga keltiradi.

2. Inflyatsiya darajasining 12,2 foiz atrofida shakllanishi investitsiya garorlarida noaniglik darajasini
oshiradi. Inflyatsion tebranishlar bank resurslarining real giymatiga ta'sir ko‘rsatadi va uzoq muddatli
investitsiyalar bo‘yicha risklarni kuchaytirishi mumkin. Shu bois tijorat banklari investitsiya siyosatini
shakllantirishda inflyatsion kutilmalarni hisobga olgan holda optimal aktivlar tanlashlari lozim.

3. Asosiy kapitalga investitsiyalar hajmining 14,7 punktga qisgarishi real sektor investitsion talabining
nisbatan kamayganini ko‘rsatadi. Bu esa tijorat banklari tomonidan loyiha moliyalashtirish mexanizmlarini
takomillashtirish, investitsion loyihalarni baholash tizimini kuchaytirish va risklarni chuqurroq tahlil qilish
zaruratini yuzaga keltiradi.

4. Asosiy kapitalga investitsiyalar va qurilish ishlari bo‘yicha narxlar indeksining 10,9 punktga pasayishi
investitsiya muhitida narx barqarorligining nisbatan yaxshilanganini bildiradi. Biroq investitsiya loyihalarining
tannarxiga ta’sir etuvchi bozor omillari saglanib golmogda. Shu sababli banklar investitsion loyihalarni
moliyalashtirishda narx risklarini batafsil tahlil gilishi zarur.

5. Bank kreditlari va boshga garz mablag’‘larining investitsiyalardagi ulushining 13,8 foizdan 3,8 foizgacha
kamayishi tijorat banklarining investitsion jarayonlardagi ishtiroki gisqarganini ko‘rsatadi. Bu holat kreditlash
shartlarining ehtiyotkorlik bilan olib borilishi, risklarni boshqarish siyosatining kuchaytirilishi yoki resurslar
giymatining o‘zgarishi bilan izohlanishi mumkin. Shu bois investitsion kreditlash mexanizmlarini gayta ko‘rib
chigish, resurs bazasini kengaytirish va foiz siyosatini muvozanatli shakllantirish muhim ahamiyat kasb etadi.

6. Aloga va axborotlashtirish xizmatlari hajmining sezilarli oshishi igtisodiyotning ragamli sektorida jadal
rivojlanish kuzatilayotganini bildiradi. Bu tendensiya tijorat banklari uchun yangi investitsiya yo‘nalishlarini
ochadi. Ragamli xizmatlarga talabning ortishi banklarning IT-infratuzilmasini modernizatsiya qilish, fintech
loyihalariga sarmoya kiritish, elektron bank xizmatlarini kengaytirish hamda ragamli transformatsiya jarayonlarini
jadallashtirish zaruratini ko‘rsatadi.

Umuman olganda, 1-jadvalda keltiriigan ko‘rsatkichlar 2019-2023-yillarda investitsiya faolligiga ta’sir
ko‘rsatgan bir qator makroigtisodiy omillar mavjudligini ko‘rsatadi. Bunday sharoitda tijorat banklarining
investitsiya faoliyatini rivojlantirish uchun quyidagi yo‘nalishlar ustuvor ahamiyat kasb etadi:

investitsiya portfelini diversifikatsiya qilish;
risklarni baholashning zamonaviy modellari va reyting tizimlarini joriy etish;

3 https://stat.uz/uz/rasmiy-statistika/investments sayti ma’lumotlari asosida muallif tomonidan tuzildi

real sektor investitsiyalarini go‘llab-quvvatlash uchun kredit shartlarini optimallashtirish;
ragamli texnologiyalar va innovatsion xizmatlar bozoriga faol kirish;
resurs bazasini mustahkamlash va uzoq muddatli kapitalni jalb qilish.

Shunday qilib, tahlil natijalari tijorat banklarining investitsiya faoliyatini yanada takomillashtirish va
investitsion strategiyalarni zamon talablariga mos ravishda yangilash zarurligini ko‘rsatadi.

Tijorat banklari investitsiya portfelini shakllantirish, tahlil gilish, monitoring olib borish hamda uni ogilona
boshqgarish orqali tarkibini qayta ko'rib chigadi va talab etilgan parametrlariga mos yangi investitsion sifat
darajasiga erishadi. Ushbu jarayon umumiy ma’noda portfelni boshqarish deb ataladi. Investitsiya portfeli
shunday moliyaviy instrumentki, uni samarali boshqgarish orqali investor talablariga mos ravishda minimal risk
darajasida barqaror va qoniqarli daromad ta’minlanadi.

2-jadval. Mamlakatimiz tijorat banklarining investisiya portfeli tahlili*, foizda

Yillar 1-yanvar holatiga i i
Ne Ko‘rsatkichlar y g .2024 ylld‘a 202.0 y_||ga
nisbatan o‘zgarishi, (+,-)
2020 2021 2022 2023 2024
" Invest|3|yglar ha_mda‘ 1.2 26 44 57 5.0 3.8
boshga gimmatli qog‘ozlar
5 Chigarilgan gimmatli 13 31 28 23 24 11

gog‘ozlar

Mamlakatimiz tijorat banklarining investitsiya portfeli tahlilidan ko‘rinadiki, 2024-yil 1-yanvar holatiga ko‘ra
2020-yil 1-yanvar bilan taqqoslaganda investitsiyalar hamda boshga gimmatli qog‘ozlar hajmi 3,8 foizga,
chigarilgan gimmatli gog‘ozlar hajmi esa 1,1 foizga o‘zgargan.

Shuningdek, investitsiyalar va boshga gimmatli gog‘ozlar tijorat banklarining investitsiya portfelida nisbatan
past ulushni egallaydi. Biroq kichik hajmga ega bo'lishiga gqaramay, ular ijobiy o‘sish tendensiyasini namoyon
etgan.

Chiqarilgan gimmatli gog‘ozlar ham past ulushga ega bo‘lib, 2020-yil 1-yanvar holatiga banklar investitsiya
portfelining 1,3 foizini tashkil etgan. 2024-yil 1-yanvar holatiga esa ushbu ko‘rsatkich 1,1 foiz punktga oshib,
2,4 foizni tashkil etgan.

Mazkur holatlar banklar investitsiya portfelida gimmatli qog‘ozlar ulushini bosgichma-bosqich oshirish
bo‘yicha tizimli chora-tadbirlarni amalga oshirish zarurligini ko‘rsatadi. Bu yo‘nalishda investitsiya siyosatini
takomillashtirish, bozor instrumentlaridan samarali foydalanish hamda portfelni diversifikatsiya qilish muhim
ahamiyat kasb etadi.

XULOSA VA TAKLIFLAR

Tadqigot davomida tijorat banklarining investitsiya faoliyati, uning mazmun-mohiyati hamda igtisodiyotdagi
o‘rni har tomonlama tahlil gilindi. Xorijiy va mahalliy olimlarning ilmiy qarashlari shuni ko‘rsatadiki, tijorat
banklari zamonaviy igtisodiyotni moliyalashtirishning muhim bo‘g‘inlaridan biri bo‘lib, ularning investitsion
faolligi igtisodiy o'sish sur’atlari, fond bozori holati, inflyatsiya darajasi va investitsiya muhitining bargarorligi
bilan uzviy bog‘liqdir.

Statistik tahlillar 2019-2023-yillarda makroiqgtisodiy ko‘rsatkichlarda muayyan tebranishlar kuzatilganini
tasdigladi. YIM o'sish sur’atlarining pasayishi, inflyatsiya dinamikasi, asosiy kapitalga investitsiyalar hajmining
gisqarishi hamda investitsiyalarda bank kreditlari ulushining kamayishi banklarning investitsiya faoliyatiga
sezilarli ta’sir ko‘rsatgan.

Tahlil natijalari tijorat banklarining investitsiya faoliyatini rivojlantirish quyidagi strategik yo‘nalishlarda
jadallashtirilishi magsadga muvofigligini ko‘rsatadi:

investitsiya portfelini diversifikatsiya qilish, risklarni kamaytirish va bozor volatilligiga moslashuvchan
javob gaytarish mexanizmlarini takomillashtirish;

innovatsion moliyaviy instrumentlardan foydalanish — derivativlar, istigbolli aksiyalar, obligatsiyalar
hamda fintech asosidagi yangi investitsiya vositalarini keng joriy etish;

ragamli transformatsiyani jadallashtirish, IT-infratuzilmani modernizatsiya qilish va bank xizmatlarining
raqgamli segmentini kengaytirish;

sifatli investitsion loyihalar tanlovini kuchaytirish, moliyaviy hisobotlar tahlilini takomillashtirish hamda
shaffof axborot tizimlarini joriy etish;

4 Muallif hisob-kitoblari (www.cbu.uz ma’lumotlari asosida).

resurs bazasini mustahkamlash, uzoq muddatli investitsiya manbalarini kengaytirish va kredit resurslari
samaradorligini oshirish;

real sektor bilan banklar o‘rtasidagi investitsion integratsiyani kuchaytirish, ishlab chiqarish, transport,
energetika va IT kabi sohalarda istigbolli loyihalarni moliyalashtirish.

Umuman olganda, tijorat banklarining investitsiya faoliyatini rivojlantirish zamonaviy igtisodiy islohotlarning
muhim tarkibiy gismi bo‘lib, bank tizimi bargarorligini mustahkamlash, igtisodiyotning ragobatbardoshligini
oshirish va mamlakat investitsion salohiyatini kengaytirishga xizmat qiladi. Strategik boshqgaruv, ragamli
innovatsiyalar hamda diversifikatsiyalangan portfel siyosatini uyg‘unlashtirish orqali tijorat banklari igtisodiy
o'sishning faol omiliga aylanishi mumekin.

